2 Timoti

Pol mij kisen nib ak
Timoti nop fnu kil tikak

1Yad Pol. God gek ninil yad Krais Jisas nop cig gil, komin kisen nib
komin per midep ag lak ak dipin. Nig nipil, God ne ke agek, Krais
Jisas minim tep dad ameb bi ne alap midebin.
2Ni midmagil yad Timoti, nep mij nibaul fiu kil tikebin. Bapi God, Bi
Kib cin Krais Jisas, nep yimig ninil, di tep gil, kod mid tep ger me, nak
kapkap mid tep ginimin.

God minim ag fiobin ak, nabin ma ginimip

3 Apis based sikop God nop wog gi fii mideligipal rek ak, yad ak rek
nep gos omal ma ninil God nop nep gos ninil, wog ne gi fiibin. Yad pib
nab kislim eyan God nop sobok gipin ak, yad per nep yib nep aglig gi,
God nop tep agebin. 4Sil agnak ak gos niplig gi midebin. Nib ak, nep am
ninil, yad mifi mif yib ginigain.

5Nak gos nokim ar nep ninil Krais Jisas nop niny di wos gipan ak ninlig
gi midebin. Napis Lois eip, nanim Yunis eip, Krais Jisas nop nin di wos
gil midoligipir rek, nak ak rek nep nop nin di wos gipan, agil gos nipin.
6Nak Krais Jisas nop nin di wos gipan rek, yad nep agebin, fiinmagil yad
di nabic ar nep ak len, God nep tap tep fiak ak, gos ninlig gi midenimin.
Tap nep nab adan mideb nibak, pigenimin milag ginimin. 7God ne Kaun
ne cinop nek, ma pirikin; God Kaun ne gek, cin kilis sek midil, bin bi
okok kirop midmagil lil, gos mib gony cin ke gos gip ar ak ma gin.

8Nib ak, nak Bi Kib cin minim tep ne ag iil, nabiy ma ginimin. Bin bi
okok kirop abramek ag fiinimin. Yad Bi Kib minim tep ne ag fienek, yip
mifi lilak ak, nep ak rek nep nabin ma ginimin. Pen God ne kilis ne nep
fiib rek, Jisas minim tep ak ag ii ajenimin. Nig genimin, nep gi timel
genimel, gos par ma ninnimin. 2God cinop di komir yokil, bin bi si) yad
ke midenigabim, agak. Cin nag tep ar ak gon nipil God cinop ma dak; ne

474



475 2 Timoti 1, 2

ke ned nig ginigain, agak rek, cinop bin bi mapin yib nipil dak. Karip lim
birarik ped okok ma gi lak fiin ak, God bin bi mapin yib ninil, Krais Jisas
bin bi okok kirop di komir) yoknigab, agil gos ak ninak. 10Pen miiii, God
bin bi mapin yib ninip ak, misen nipin. Krais Jisas apil, cinop bin bi nen
agil kimak ak me, God cinop bin bi magilsek mapin yib nipip ak, misen
yib nipin. Krais Jisas cinop bin bi nen agil yur dil kimak ak me, mifii
kimeb won ak kilis alap ma mideb. Jisas nig gek ak me, komin midep
won ak abe, komin per midep won ak abe, cinop bin bi misen yomib.

11 Minim tep nibak bin bi okok magilsek ninlay, agil, Krais Jisas ne
ke yip ag lek, yad Jisas minim tep dad ameb bi ne alap midil, minim
tep nibak bin bi okok magilsek ag fii tep gil, minim yipil ak ag i tep
gil, gipin. 12 Jisas minim tep ne ak ag fii ajenek ak me, yip gi timel gel,
koslam midebin. Pen yad kaun amek niplig gi ma midebin; yad gos sek
midebin. Bi niry dipin ak, Bi nibak bir nipin. Yad nop tap nibin ak, ne tap
nibak di kod mid tep gil, gi dam dam, fin kisen ak onigab.

13Minim apin nipan ak, yipid gil nep mideb, agil, nak bin bi okok kirop
ag fiinimin. Nig gil, Krais Jisas nop nin dilig gi, bin bi okok kirop midmagil
lilig gi, gi midenimin. Krais Jisas nop cig tep gipan ak me, nak nig ginimin
rek lip. 14God tap tep fiinmagil ar nep lip ak, yiprig di tep ginimin. Kaun
Sin) cinop nab adar mideb ak, kilis ne nep gi fiek, yiprig di tep ginimin.

15Nak nipan, bin bi Esia Propins nib okok magilsek yip kirig gipal.
Pigelas abe, Emogenis abe, nig aknib rek nep gipir. 16-17Bi Kib ne
Onesiporas bin bi karip ne okok yimig ninil di tep ginimin. Tari ginig:
ne taun kib Rom ap midek fiin ak, nabir dinigain, agil, yip ma kirig gak.
Yad sinaul mifi midebin, ne koslam piyo ninil, apil yip ninak. Nin konai
nep apil nigek, yip tep yib gak. 18Nib ak, fiin kib kisen ak, Bi Kib ne
Onesiporas nop yimig ninil di tep ginimin. Epesas midenek, yip di tep gil
tap ke ke tari tari konai nep gi noligip ak, nak ke nin tep gipan.

Jisas nop cig gil, ami bi ne rek midon

2 1Pen fi yad Timoti. Nak Krais Jisas nop kisen genigan ak, ne nep

yimig ninil di tep ginigab. Nib ak, nak gos ar nokim nep ninil, kilis
gilig gi midenimin. 2Minim tep bin bi okok kirop per ag fiibin nipan
ak, bin bi Krais Jisas minim tep kisen gipal ognap piyo ninil, ag fii tep
ginimin; kiri pen bin bi i pai ognap kirop ag iii tep ginigal.

3Krais Jisas nop wog gipin rek, bin bi ognap cinop gi timel gel, koslam
midobin. Nak ak rek nep, Jisas Krais ami bi tep ne mideban ak me,
yip ak rek nep ginigal, agil, pirikil, nop ma kirig ginimin; wog ne ak
abramek ginimin.

4 Ami bi okok, bi kib kiri ak nop tep garn, agil, gos ar nokim ak nep
nipal. Tap sor) ar okok, agil, gos ak ma nipal. 5Bin bi resis gipal okok, bi
resis kod midebal okok apal apal rek nep gil, tap tep dipal.

6Pen bin bi maj wog gipal okok, tinil yur dipal rek, kiri ke ned pag
fiinpnimel. Kisen bin bi ognap pag nignigal. 7Minim agebin aul, nak ninlig
gi midek, Bi Kib nep gos nek, nif tep ginigan.

8 Jisas Krais nop gos ninlig gi midenimin. Depid iii tikek, tik dam dapil
gil, Jisas nop tik dolak. Ne kimil warikak. Jisas Krais minim tep ag fiibin
ak, minim nibak me ak. 9Yad minim tep nibak ag fienek, yip bi timel
alap rek mifi lel midebin. Pen God Minim ak mifi ma mideb. 10Nib ak,
God bin bi dinigain, agil, nig lak bin bi okok, Krais Jisas kirop di komiy
yokek, kiri God eip melik tep ne sek per per nep komin midenimel, agil,
bin bi okok yip milik yapek gi timel genigal ak, yad pirikil ma kirig
ginigain.

11 Minim pis nep nin dep alap agnig gebin:

Cin Jisas eip kimnok ak me,
ne eip per per nep komir midenigabin.
12 Krais Jisas nop wog gon,
bin bi okok cinop milik yapek gi timel genigal ak,
pirikil ma kirig ginigabin ak,
ne Kin midil bin bi okok kod midenigab nin ak,
cin ne eip midil, ak rek nep bin bi okok kod midenigabin.
Krais Jisas nop ma nipin, agnigabin ak,
cinop ak rek nep, kirop ma nipin, agnigab.

13 Pen Krais Jisas minim tep ageb rek ma ginigabin ak,

ne minim tep ne ageb rek nep ginigab.
Tari ginig: Krais per nep minim ninid nep ageb;
minim ninid nibak kirig ginimin rek ma lip.

God wog ag lak ak, kilis gil gi tep ginimin

14 Minim fiu kil tikebin nibaul, bin bi okok kirop per per ag iii tep gek
sakol ma ginimel. Nak bin bi okok kirop ag fii tep ginimin, Bi Kib nig
midek ninlig gi, kiri minim magil ar ak nep pen pen ag amil apil ma
ginimel; minim magil pen pen agnigal ak, tap tep alap ma ginigab; bin
bi minim nibak ninnigal okok, kirop gi timel yib ginigab. 15Yad God
nop wog gi tep gil, minim ninid ne ak yipid gil nep ag iii tep ginigain
ak, God yip tep agnigab, agil, gos ar nokim nibak nep nipil, kilis gilig gi
midenimin. 16 God nop gos ma ninil minim yokop per per ag amil apil
ginigal ak, nak eip ma agnimin. Ag dam dapil gil, kiri God Minim ninid
ak kirig gil par okok amnigal. 17Minim esek ag fiinigal nibak, soi sikol
alap lil, mid damil, kisen soi kisak kib yib lip rek ak linigab. Bi ag neb bi
Aimenias eip, Pailitas eip, kiri ar nibak gipir. 18 Bi okok God Minim ninid
ak kirig gil apal, “Cin bir wariknok; kimil kauyan ma wariknigabin,”
apal. Pen kiri minim esek nibak agel, bin bi ognap Jisas minim tep ak bir
kirig gipal.

19Pen God karip sap pinil gi tep gak ak kilis mideb. Sap nab sinak fiu
kil ognap mideb: “Bi Kib ne bin bi ne ke ninip.” Minim alap abe mideb:
“Bin bi kiri Bi Kib bin bi ne midobin, apal okok, nag timel ar ak ma
amnimel.”

20 Pen karip kib yib okok, kinarn ke ke mideb. Kinan ognap, gol aka
silpa dil gipal. Ognap pen mab aka lim nep dil gipal. Ognap dil, tap acir
mer, tap tep tep okok nep lipal; pen ognap tap yokop abramek okok lipal.
21Bin bi Krais Jisas nin dipal okok magilsek aknib rek nep. Bin bi an an
tap acir tap abramek okok asik mosik ginigal okok, kiri bin bi sif) ne ke
midil, wog tep tari tari midenigab okok kiri mifi min gilig gi ginigal. Nib
ak, Bi Kib bin bi sin ne ke nib okok ninil, kirop wog tep ognap ag linigab.

22Pen bin praj bi praj ognap gos timel nipal rek ak ma nignimin. Nak
pen gi tep gil, God ageb rek nep gil, Krais Jisas minim tep ne niy dil, bin
bi okok midmagil lil, kilis gil gi damil, bi kapkap sain tikil, gi midenimin.
Bin bi midmagil asif) ma mideb rek midil Bi Kib nop sobok gipal okok
eip jim fiil midil, agesin ar nibak nep gi midenimin. 23 Pen minim yokop
ag amil apil gil, pen pen tibron tauror gipal bin bi okok eip ma agnimin.
Tari ginig: nig genigal ak, kisen milik yapek, kal juil, minim timel agil,
pen pen gos timel ningnigal. 24Bin bi Bi Kib nop wog genigal okok, pen
pen ma agil, kapkap midil, bin bi di tep gil, ag fii tep ginigal. Kirop gi
timel genimel, pen gi timel ma ginimel. 25Pen bin bi ognap minim kirop
ma denimel, kiri pen kapkap ag i tep gilig gi midel, God bin bi nib okok
kirop gos tep fiek, tap si tap timel gipal ak tari ginig nig gipin, agil, adik
gi nop ken ar apil, minim ninid yipil yib ak nin dinimel rek lip. 26 Nig gil
kapkap ag i tep gilig gi midel, gos tep apek, Seten kirop tom tom agil
dek, kid ne ak midil, minim tom ne nin dipal ak kirig gil, mid tep ginigal.

Nin kisen nibaul bin bi gi timel yib ginigal

1Pen nak nipan, fiin kisen nibaul bin bi koslam midenigal. 2Kiri

mib gor kiri nep gos nipil, agon kilnok kibap mani nep midmagil
lil, cin nep bi kib midobin, agil, yib kiri ke dap ranil, bin bi okok kirop
ag juil, nonim nap sikop kirop minim tib juil, bin bi kirop gi tep gipal
okok kirop tep gip ma agil, God nop gos ma ninnigal. 3Kiri bin bi ognap
midmagil ma lil, bin bi kirop gi timel ginigal ak ninil ma kirig gil, bin bi
ognap kirop minim timel minim tom agil, kapkap sain ma tikil, kal timel
yib gil, tap tari tari tep mideb ak ninel, kirop milik yonigab. 4Kiri mimig
ninil, abramek gi timel gil, cin nep bin bi kib midobin agil, mib gon cin
ke tep ginimin ar ak nep gil mifi mifi gin agil, God nop midmagil ma
linigal. 5Cin bin bi nib okok ninil, bin bi God nop nin dipal rek nep gipal,
agnigabin ak pen God Kaun ne gek, kilis sek midil, God ageb rek nep gin,
agil, gos ma ninnigal. Bin bi nib aknib rek gipal okok kirig gil, eip mogim
ma ginimin.

6Bi nib okok rek ognap, kapkap karip karip piyo am nir) amel niglig gi,
bin gos tep ma mideb okok, kirop wasu ag dil karip migan kiri dad amel,
kiri minim esek kirop ag fiel, bin nib okok pis ken nib okok amnigal. Bin
nib okok, tap si tap timel gipin okok acir ak, titi gil lig gi yokil, mid tep
gin, agil, miker kib yib ninil, gos par niglig gi midebal. Pen midmagil
kiri pilis gek, gos timel ke ke konai nep am kirop di okdar) okil gil,
kanib timel nib okok di lip gi dad ameb. 7Bin nib okok rek, minim okok
nib okok nib ninnigal ak pen Krais Jisas minim tep ak ninenigal ak, ak
minim ninid me ak, agil, ma ninnigal. 8Pen bi Janis Jabris bi omal Mosis
minim agak ak yo ninrek ak rek, bi esek apal okok ak rek nep Krais
Jisas minim ninid ak yo nipal. Kiri gos timel yib nep ninil, Krais Jisas
minim tep ak kirig gipal. 9Pen gipal ar nibak tapin ger amnimin rek ma
lip. Janis Jabris bi omal gi timel girek, bin bi miser) niglak rek ak, bin
bi mifi nib aknib rek nep minim tom ag nibal okok ak rek nep misern
ninnigal.

Jisas Krais minim tep ak nin di tep ginimin

10Pen nak yad eip midil, gos ar nokim nep ninil, Jisas Krais minim tep
ag nibin ak abe, nag tep ar yad gipin ak abe, nak bir nin tep gil nib aknib
rek nep gipan. Krais nop nin di wos gil, wog ne kilis yib nep gilig gi,
bin bi okok kirop midmagil lil, miker apek koslam midil ma kirig gipin
ak, nak bir nipan. 11Krais minim tep ag nenek yip gi timel gel koslam
midenek ak, nak bir nipan. Bin bi taun kib Adiok, Aikoniam, Listra okok
yip gi timel gel gel, koslam yib midenek ak pen Bi Kib yip di komirn
yokak ak, nak bir nipan.

12Bin bi Krais Jisas nop cig gil, ageb rek nep gin agnigal okok, kirop
magilsek miker nel, koslam midenigal. 13Pen bin bi timel minim esek
ar ak nep ag nibal okok, gi timel yib gel gel amek, kiri ned bin bi timel
mideligipal rek mer, kisen bin bi timel aknib ke midenigal. Kiri ke God
kanib tep ak ma ninil, bin bi ognap kirop minim esek nibak ag fiel, kiri
ak rek nep God kanib tep ak ma ninnigal.

14Pen nak ii sikol nep midil, nep Krais Jisas minim ninid ak ag fiel,
ninil pis nep nin dipan minim tep ak kilis gil, niy dilig gi, ageb rek nep
gilig gi, gi midenimin. Cin bin bi nep minim tep ak ag fion nignak ak,
nak cinop bir nipan. 15Nak nipan, fii sikol yib midenak fiin ak, nak God
Minim Sig ak bir nignak. Cin God Minim Sin ak udin li ninenigabin ak,
God Minim Siny ak cinop gos kid yik nineb won nibak fiek, Krais Jisas
nop nin don cinop di komin yoknigab minim wagin ak nin tep ginigabin.
16 God Minim ak magilsek, God ne ke ake lil Kaun ne ak pigak. Nib ak,
God Minim ak magilsek bin bi okok kirop ag iiil, bin bi minim ninid kirig
gipal okok kirop timid ukil, bin bi gi timel gipal okok kirop ag gil, bin bi
kiri, titi gil God Minim ageb rek gin, agil gos nipal okok kirop ag ii tep

gip. 17Nig gip ak, God nop wog gi fieb bin bi ne okok, God Minim ak nir)
tep yib gil, God kirop wog tep tari tari ag lip ak, kiri gos nip tep yib gil,
gi tep yib ginigal.
God Minim yipid gil ak ag fiinimin
1Nep minim nibaul yokop ma agebin. Krais Jisas bin bi okok
magilsek Kin kiri kod midenigain, agil, adik gi apenigab nin ak, ne

bin bi komin midenigal okok abe, bin bi kimlak okok abe, nonim ke ke
linig geb. Nib ak, God abe, Krais Jisas abe nin) mider ninlig gi, nep minim
nibaul agebin. 2God Minim tep ak ag fiinimin. Bin bi okok mifi min
ginigal aka mifi mif ma ginigal, agil, ma yo nignimin; God Minim mifii
dinigal aka ma dinigal, gos ak ma nignimin; kilis gil nep God Minim tep
ak ag fiinimin. Bin bi gi timel gipal okok ag gil, bin bi minim ninid kirig
gipal okok timid ukil, bin bi kiri, titi gil God Minim ageb rek gin, ag gos
nipal okok, kirop kapkap sain tikil ag fii tep gil, ginimin. 3 Tari ginig: nin
kisen ak, God Minim yipid gil ak nipil, ma dinigal; ag fieb bin bi kopai
nep pon dil dapel, kiri minim esek minim yokop yokop gos kiri ke ameb
ar ak nep ag fiel, kiri ninil min min gilig gi dinigal. 4 God Minim nipid ak
kirig gil kesim yokop okok agel, kasek dinigal.

5Pen nak ke, tap tari tari ginigab ak, gos nin tep gilig gi midenimin.
Miker ap onimin, gos par ma nignimin. Nak kilis gil, Krais Jisas minim
tep ak bin bi okok ag fi ajenimin. Nak God wog gi fieb bi mideban ak
me, God nep wog tari tari ag lak ak, magilsek gi dam dam amek, pis nep
gi saknigan.

Yad ulep kimnig gebin, agak

6Yad Krais wog ne gen, yip mif lel miden miden, mini pak lon lakaf
yonimir), agil, yip gebal. Nib ak, lim dai ar wagin aul midebin aul, kirig
ameb fiin ak ulep owip. 7Yad kilis gil, Seten eip pen pen gi damil, kanib
ulep sigak bir opin. Yad kilis gil, Krais Jisas minim tep ak bin bi okok ag
fif dam dam amek, Krais Jisas nop nin dilig gi midil, wog yip agak ak ma
kirig gipin; agak rek nep magilsek gipin. 8 Ne Bi Kib, ne minim tig bilok
tep gil ageb ak me, tari tari gipin ak nin midil, fiin kib ne ak apek, yip bi
komin tep yad, agnigab. Pen yad nep mer; bin bi, Bi Kib onigab, agil, tep
gek ninlig gi kod midebal okok, kirop magilsek ak rek nep ginigab.

9Timoti. Kanib midonimir) ak, yad midebin sinaul kasek onimin.
10Bi yad eip midoligipin okok, mifii yad eip sigaul ma midebal. Bi nak
Demas, tap lim dai ar wagin aul midmagil 1il, yip pis nep kirig gil, bir
taun kib Tesalonaika amnak. Bi yad Kresej Galesia Propins amnak. Taitas
Dalmesia Propins amnak. 11Bi nokim Luk nep yad eip midobir. Krais
Jisas nop wog gipin ak, Mak ne gi iii tep gip. Nib ak, nak Mak nop amil
pon dil dapek, eip midil wog gir. 12 Ticikas nop ag yoken Epesas amnak.

130nimin fiin ak, taun kib Troas apil, kolsior par yad ak, bi nak Kapas
karip di linek ak dil donimin; kanib midonimin ak, mij yad kom kam gi
mideb okok dil donimin; mer ak, mij kaj meme sipsip wak yib sek fiu kil
tiklak okok nep dil donimin.

14Bi kapa wog gip Aleksada yip gi timel yib gak. Yip gak nibak,

God nop pen ak rek nep ginigab. 15Krais Jisas minim tep ag fiibin ak,
Aleksada ne gi timel yib gak ak me, yip gi timel gak rek, nep ak rek nep
ginimin rek lip ak, nin tep ginimin.

16 Yip ned minim kib aglak fiin ak, bin bi alap yip kid okok nify midek
minim kib ma agnek; kiri magilsek yip kirig gilak. Pen God kirop gos
nibak ninlig gi ma midonimir. 17Yip minim kib aglak nibak, Bi Kib yip
kod midek ninlig gi, minim tep ne ak, bin bi okok nib konai nep apil
midelak okok kirop abramek agenek niplak. Bi Kib gek, kaj layon yip su
fiinnimin rek ma lak. 18 Yad nipin, Bi Kib yip kod midek, tap timel alap
yip ginimin rek ma linigab; ne yip di komin yokil, dam karip lim tep ne
seb kab ar alany sigak dad amnigab. Bi Kib nibak, yib ne ak per per nep
agel ar amnar). Nib aknib rek tep.

Pol agak, “Nibi midebim?” agak

19Bin nak Prisila abe, nigmil ne Akwila abe, bi nak Onesiporas bin bi
karip ne kin midebal okok abe kirop agnimin, Pol “Nibi midebim?” ageb,
agnimin.

20Bi nak Erastas sigaul ma owak; mideb taun kib Korid sifak. Bi nak
Tropimas nop tap gek, kirig onek taun kib Mailitas.

21Yigen kib owip fiin ak ulep mideb rek, kanib midoniminy ak, yigen
ma onigab ar ak kasek onimin.

Pen Yubulas, Pudens, Lainas, Klodia, Krais Jisas bin bi ne taun kib Rom
aul midebal okok magilsek nep, “Nak mideban?” agebal.

22 Timoti, Bi Kib nep eip midenimir.

God nibep magilsek yimig nipil di tep ginimin.





